
				এই পাতাটির মুদ্রণ সংশোধন করা প্রয়োজন। 
একাদশ পরিচ্ছেদ ।
সুন্দরীর কৃতজ্ঞতা । আমবাগানের ভিতর দিয়া সেই স্ত্রীলোকটি অগ্ৰগামিনী হইল । যুবক তাহার সঙ্গে চলিতে লাগিলেন।
যুবকের বয়ঃক্রম আটাশ বৎসরের অধিক নহে। মুখশ্ৰী সুন্দর, সুকৃষ্ণ গুম্ফ ও অনিবিড় শ্মশ্র, মস্তকের অনতিকুঞ্চিত ঈষদীর্ঘ কেশ, প্রশস্ত ললাট, উন্নত নাসিকা ও দীর্ঘনেত্ৰ সে মুখমণ্ডলের সমধিক শোভাবৰ্দ্ধন করিতেছ। দেহ নাতিদীর্ঘ, নাতিখৰ্ব্ব, বল্যময়, মাংসপেশীতে সকল অংশ স্ফীত, ও পরিণত। বর্ণ গৌর। মুখ চোখের ভাব দেখিয়া তাহাকে বেশ বুদ্ধিমান বলিয়াই বোধ হয়।
তাহারা আমবাগান পার হইয়া একটা বড় বনের ধারে আসিয়া পড়িল। বনের ভিতর দিয়া একটি শীর্ণ সঙ্কীর্ণ পথ কিছু দূরে গিয়াই দৃষ্টিসীমা অতিক্ৰম করিয়াছে। সেই অপরিসর দীর্ঘ বনপথে পত্রান্তরালচুর্য্যত শীর্ণ জ্যোৎস্নালেখাগুলি মূচ্ছিতভাবে পড়িয়া। যুবকের চক্ষে সেই অতুল সৌন্দর্যময়ী নবীনার প্রতি পদবিক্ষেপে, সুকোমল চরণস্পর্শে সেই মুছিত জ্যোৎস্না-লেখাগুলি যেন সজীব হইতে উঠিতে লাগিল। সেই সময়ে বায়ু-প্রবাহে তাহার চঞ্চল অঞ্চল উড়িয়া এক একবার যুবকের গায়ে আসিয়া লাগিতেছিল, এবং ঝিল্লিরবে সেই বিজনবনপথ মুখরিত হইতেছিল, এবং অগণ্য বৃক্ষলতা-পরিব্যাপ্ত বনভূমি ছায়ালোক











[image: ]

[image: ]

'https://bn.wikisource.org/w/index.php?title=পাতা:মায়াবী_-_পাঁচকড়ি_দে.pdf/১৯৭&oldid=917279' থেকে আনীত


				
			

			
			

		
		
		  
  	
  		 
 
  		
  				১৪:১৬, ২৯ নভেম্বর ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

